
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

চীন জাহাজে যাত্রিদল।



রাত্রিতে গুরু আহারের পরও, ঘুম ভাঙ্গিলে মুখ হাত পা' ধুইবার পূর্ব্বেই ইহারা ক্ষুধায় অধীর হইয়া রাশীকৃত মিষ্টান্ন আহার করিতেছে। ইহারা প্রত্যুষে উঠিয়া যাহা খায়, তাহাতে আমি সাত দিন জীবন ধারণ করিতে পারি!

 বালতি করিয়া জল আনিতে গিয়া, একজন বলিষ্ঠাকায় চীনেম্যান জাহাজ দুলিতে ছিল বলিয়া পা’ পিছলাইয়া পড়িয়া গেল। তাহার অত্যন্ত আঘাত লাগিল। তবুও সে কাতর হইল না বা অন্যের সাহায্য চাহিল না। আমাদের দেশের লোক এমন পড়িয়া গেলে, কত লোক আহা-উহু করে। কিন্তু চীনেবা সেরূপ কিছুই করে না। অদূরে কতকগুলি চীন ও অন্যান্য জাতীয় স্ত্রীলোক ছিলেন। তাঁহারা যদিও প্রকাশ্যে সাহায্য করিলেন না, তবুও তা তাদের মুখে সহানুভূতি প্রকাশ পাইল।

 এক চীনেম্যান রক্ত-আমাশয়ে শয্যাগত হইয়া পড়িল। সে উত্থানশক্তি রহিত; বন্দরে পৌঁছিলে তাহার আপনার ভাই তাহাকে ফেলিয়া চলিয়া গেল। আমরা তাহাকে হাঁসপাতালে পাঠাইয়া দিলাম। আনেকগুলি স্ত্রীলোক তাহার সাহায্যের জন্য তাহার হাতে একটি দুটি-কারিয়া তাম্র-মুদ্রা দিলেন।

 ছেলের বড় অসুখ তারযোগে এই সংবাদ পাইয়া একজন ভদ্র চীনেম্যান পিনাঙ হইতে হংকং এ তাহাকে দেখিতে আসিতে আসিতেছিলেন। তাহার সময় আর কাটে না। মুহূর্ত্তে মুহূর্ত্তে জাহাজের কর্ম্মচারীদের জিজ্ঞাসা করিতেন, জাহাজ হংকং এ কতক্ষণে পৌছিেবে। সিঙ্গাপুর আসিয়া তারের খবর পাইলেন,সব শেষ হইয়া গিয়াছে। তিনি যত অধীরে হইবেন মনে করিয়াছিলাম, তাহার কিছুই কিন্তু দেখিলাম না; কেবল নির্ব্বাক্ এবং ম্রিয়মান হইয়া বসিয়া পড়িলেন,—চোখের জল পড়িল না। তাঁহার শোকের কথা শুনিয়া বর্ম্মা দেশীয় একটি স্ত্রীলোক

